
Fjalim në Akademinë për trajnim të gjykatësve dhe prokurorëve 

Promovim i sistemit të softuerit i dizajnuar nga Mikrosoft 

E mërkurë, 3 Shkurt, 2010 ora 14:00 

Akademia për gjykatës dhe prokurorë 

 

 

Faleminderit shumë z. Ministër për fjalët e rëndësishme dhe përkushtimin tuaj për këtë Insitucion 

si Akademi dhe për arsimimin e ardhshëm të gjykatësve dhe prokurorëve këtu në Maqedoni. 

  

Kryegjykatës Vangelovski. z. Ministër, mysafirë dhe kolegë të nderuar, zonja dhe zotërinj.  

 

Dua të faleminderoj drejtorin e Akademisë Aneta Arnaudovska dhe Drejtorin gjeneral të 

Mikrosoft në Maqedoni Ilijanco Gagovski i cili është poashtu edhe kryetar i Odës ekonomike 

Amerikane në Maqedoni,  për ftesën që të mbaj fjalim sot. Poashtu dua t’i përgëzoj Mikrosoft 

dhe Akademinë për partneritetin e tyre të suksesshëm për të implementuar një sistem softueri më 

të mirë për Akademinë për trajnim të gjykatësve dhe prokurorëve.  

 

Siç e dime të gjithë sundimi i ligjit është elementi themelor për çdo demokraci të suksesshme dhe 

është interesant për të theksuar se këtë javë para dyqind e njëzet vjetësh, Gjyqi Suprem i 

Shteteve të Bashkuara gjyqi jonë Kushtetues  u mblodh për herë të parë, duke krijuar një lidhje 

thelbësore midis sundimit të ligjit dhe krijimit të një demokracie stabile, të sukseshme dhe 

jetëgjatë. Ky muaj poashtu shënon një festë amerikane Dita e Presidentit e cila e shënon 

Presidencën e SHBA.  Kryetarët e SHBA si  Udhëheqës të shtetit dhe udhëheqës të qeverisë të 

gjithë zotohen të mbështesin sundimin e ligjit si një princip themelor të demokracisë dhe lirisë.  

Siç ka thënë Presidenti Theodor Ruzvelt, “Asnjë njeri nuk është mbi ligjin dhe asnjë njeri nuk 

është poshtë tij; dhe nuk marrim leje prej asnjë njeriu kur i kërkojmë që t’i bindet ligjeve.” Mund 

të shtoj se Presidenti Ruzvelt poashtu i ka përfshirë edhe gratë në atë koncept!   

 

Shtetet e Bashkuara e kanë mbështetur Qeverinë e Maqedonisë dhe Gjykatat e Maqedonisë, në 

esencë populli i Republikës tonë ka mbështetur popullin e Republikës tuaj në krijimin e një 

kulture të sundimit të ligjit këtu në Maqedoni. Këto reforma janë të një rëndësie jetike nëse 

Maqedonia në të vërtetë dëshiron t’i reflektojë vlerat e komunitetit Euro-Atlantik të 

demokracive.   Nevoja për gjyqësor të pavarur është pjesë kryesore e një demokracie.  Një 

gjyqësor i pavarur është pjesë themelore e konzistencës dhe balansimit midis pushteteve të 

ndryshme dhe është standardi bazë i sundimit të ligjit, si në Evropë ashtu edhe përtej Atlantikut 

në Shtetet e Bashkuara dhe mund të shtoj edhe në Kanada edhe shumë demokraci të tjera. Të 

gjitha pjesët e drejtësisë duhet të kenë lirinë të veprojnë pa presion politik apo frikë nga 

hakmarrja nga pjesët e tjera të  pushteteve.  

 

Ne Shtetet e Bashkuara kemi investuar në këtë pjesë si pjesë e partneritetit tonë me Maqedoninë,  

duke shtuar resurset e nevojshme sepse ne dëshirojmë që ju të keni një të ardhme të begatshme. 

Janë ndërmarrë disa hapa kyç dhe më vjen mire që ministri i përmendi të gjitha ato që janë arritur 

në vitet e fundit por sigurisht ka edhe pengesa që kanë mbetur. Që të ketë sundim të suksesshëm 

të ligjit nuk do të thotë thjeshtë sjellje e legjislacionit të duhur. Që një demokraci të lulëzojë, 

implementimi i ligjeve në të gjitha sektoret pa anshmëri duhet të ndodhë.   Anketimet e 

qytetarëve të Maqedonisë tregojnë se ata nuk kanë besim në sistemin gjyqësor. Investitorët e 

huaj dhe njerëzit e biznesit poashtu kanë shprehur ngurrim dhe kjo rezulton në pengim të 

përparimit ekonomik të vendit.  Kjo është diçka për të cilën duhet të vazhdojmë të punojmë dhe 

përdorimi i teknogjinë elektronike dhe informatike është një hap në atë drejtim. Korupcioni dhe 

politizimi kanë lëshuar rrënjë të dyshimit e cila e dobëson çdo përparim në legjislacion. 

Ndërhyrja e Qeverisë në raste individuale e pengon demokracinë dhe krijon një klimë frike midis 

qytetarëve dhe gjykatësve të cilët kërkojnë t’i përmbahen ligjit. Ne i kemi mësuar këto mësime 

gjatë historisë tonë në Shtetet e Bashkuara.    

 

Transparenca e proceseve gjyqësore është edhe një aspekt tjetër kyç i kulturës  së fortë të 

sundimit të ligjit.  Transparenca është një mënyrë për të vendosur dhe për të zmadhuar besimin e 

qytetarëve. Transparenca nuk do të thotë publikim selektiv të informatave kur i konvenon gjyqit 

ose vetëm kur është i detyruar nga shoqatat qytetare ose bashkësia ndërkombëtare. Transparencë 

do të thotë publikimi i të gjitha vendimeve me kohë dhe bërja e këtyre vendimeve lehtë për t’u 

gjetur nga të gjithë qytetarët. Përsëri teknologjia informatike mund të ndihmojë në këtë drejtim. 

Nevoja për transparencë ka të bëjë edhe me veprimet dhe parashtrimet gjyqësore të prokurorëve 

si dhe me diskutimet dhe vendimet e Këshillit Gjyqësor. Projektet e financuara nga SHBA  janë 

të dizajnuara  t’u ndihmojnë të arrini këtë qëllim, në nënyrë që Maqedonia të mund të ketë dobi 

nga ndërveprimi i vazhdueshëm i hapur ndërmjet sektorit gjyqësor dhe qytetarëve, duke përfshirë 

këtu edhe atë nëpërmjet mediumeve dhe kampanjave publike për informim.  

 

Kjo Akademi për Gjykatës dhe Prokurorë luan një rol jetik në përforcimin e sundimit të ligjit në 

Maqedoni sepse është institucioni pëgjegjës për edukimin e gjeneratave të ardhëshme të 

gjykatësve dhe prokurorëve të Maqedonisë. Akademia i rrënjos vlerat dhe etikën e nevojshme 

për të krijuar dhe ruajtur një kulturë të sundimit të ligjit në Maqedoni. Këtu në këtë ndërtesë, 

është vendi ku Maqedonia fillon të ndërtojë një gjyqësor më të mirë, vital për demokracinë e 

Maqedonisë dhe për integrimin e saj Euro-Atlantik, dhe përfundimisht për prosperitetin e saj. 

 

Duke i falënderuar partneritetit kreativ të Akademisë me Mikrosoft një kompani ikonike 

Amerikane, Maqedonia ka lëvizur një hap përpara drejt  kësaj të ardhme. Kjo përpjekje është një 

shembull i mirë se si partneriteti publik-privat mund të shfrytëzojë teknologjinë për të 

modernizuar ligjeratat dhe për të krijuar një efikasitet më të madh në punën e përditshme të 

akademisë, siç theksoi Ministri. Nëpërmjet të edukimit të vazhdueshëm, gjykatësit dhe 

prokurorët mund të jenë të informuar në lidhje me trendet e rëndësishme në sundimin e ligjit dhe 

të implementojnë këto ide në aktivitetet e tyre të përditshme. Portali do të mundësojë për 

shembull që praktikat e mira nga Manastiri të shkëmbehen me gjyqet në Shkup; dhe e bën të 

lehtë për gjykatësit në Shtip të kërkojnë këshillë nga gjukatësit në Gostivar. Kjo krijon një rrjet 

që do të ndihmojë në standardizimin e praktikave gjyqësore në të gjithë Republikën e 

Maqedonisë, për të plotësuar standardet Evropiane dhe për të siguruar aplikim të njëtrajtshëm të 

ligjit, gjatë gjithë kohës duke e ngritur besimin e qytetarëve në gjyqësorin dhe demokracinë e 

tyre.  

  

Ne shpresojmë që kjo ndërmarrje e përbashkët do të prij në partneritete novatore në të ardhmen 

për përforcimin e transparencës, pavarsinë e gjyqësorit, zbatimin e ligjit, dhe në drejtësi dhe 

kështu të ndihmojë Maqedoninë të lëvizë përpara drejt qëllimeve të saj Euro-Atlantik. Edhe 

njëherë urime, dhe faleminderit. 

 


